МОНГОЛ УЛСЫН ИХ ХУРЛЫН ДОЛОО ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
7 ДУГААР САРЫН 29-НИЙ ӨДӨР /БААСАН ГАРАГ/-ИЙН 

ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудасны дугаар

	1
	Хуралдааны гар тэмдэглэл
	1-2

	2
	Дэлгэрэнгүй тэмдэглэл
	3-4

	
	1.Тусгай хяналтын дэд хорооны бүрэлдэхүүний тухай
	3-4


Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы 
Аюулгүй байдал, гадаад бодлогын байнгын хорооны 

2016 оны  07 дугаар сарын 29-ний өдөр /Баасан гараг/-ийн 

хуралдааны гар тэмдэглэл

Аюулгүй байдал, гадаад бодлогын байнгын хорооны дарга Ж.Энхбаяр ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 18 цаг 42 минутад Төрийн ордны “В” танхимд эхлэв. 

Чөлөөтэй: О.Баасанхүү, О.Содбилэг;


Тасалсан: Т.Аюурсайхан, С.Батболд, Д.Лүндээжанцан, Б.Наранхүү, Я.Санжмятав, Г.Тэмүүлэн, Н.Энхболд.

Нэг. Тусгай хяналтын дэд хорооны бүрэлдэхүүнийг батлах тухай

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн байлцав. 


Аюулгүй байдал, гадаад бодлогын байнгын хорооны дарга Ж.Энхбаяр Тусгай хяналтын дэд хорооны бүрэлдэхүүний тухай Улсын Их Хурал дахь Ардчилсан намын бүлэг, Улсын Их Хурал дахь Монгол ардын намын бүлгээс ирүүлсэн саналыг тус тус танилцуулав. 

Танилцуулгатай холбогдуулан Улсын Их Хурлын гишүүн Б.Энх-Амгалангийн тавьсан асуултад Аюулгүй байдал, гадаад бодлогын байнгын хорооны дарга Ж.Энхбаяр хариулж, тайлбар хийв. 

Ж.Энхбаяр: - Тусгай хяналтын дэд хорооны бүрэлдэхүүнд Улсын Их Хурлын гишүүн С.Батболд, Л.Болд, Г.Занданшатар, Я.Санжмятав, Д.Цогтбаатар, Н.Энхболд нарыг оруулах саналыг дэмжье гэсэн санал хураалт явуулъя.

Зөвшөөрсөн:

10

Татгалзсан:


  0

Бүгд:



10
100 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 5 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 18 цаг 47 минутад өндөрлөв.

Тэмдэглэлтэй танилцсан:


АЮУЛГҮЙ БАЙДАЛ, ГАДААД

БОДЛОГЫН БАЙНГЫН


ХОРООНЫ ДАРГА                                                                  Ж.ЭНХБАЯР

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                              Д.УЯНГА

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Энхбаяр: - Эрхэм гишүүдийнхээ энэ өдрийн амгаланг айлтгая. Байнгын хорооны гишүүдийн ирц бүрдсэн байна. 

Аюулгүй байдал, гадаад бодлогын байнгын хорооны 2016 оны 7 дугаар сарын 29-ний өдрийн хуралдааныг нээснийг мэдэгдье. 

Хэлэлцэх асуудлыг танилцуулъя. Дэд хорооны бүрэлдэхүүний тухай асуудал байна. Хэлэлцэх асуудалтай холбоотой өөр саналтай гишүүд байна уу? Алга байна.

Би нэг хуулийн тайлбар уншиж танилцуулъя. Улсын Их Хурлын тухай хуулийн 24 дүгээр зүйлийн 24.1.1 дэх заалт Аюулгүй байдал, гадаад бодлогын байнгын хороонд Тусгай хяналтын дэд хороо байгуулна. 

Тусгай хяналтын дэд хороо нь төрийн нууцын хадгалалт, хамгаалалт, тагнуул болон гүйцэтгэх ажлын талаархи хууль тогтоомжийн биелэлт, улсын хил хамгаалалт, төрийн тусгай хамгаалалтын асуудлыг эрхэлнэ гэж заасан байдаг.

Улсын Их Хурлын чуулганы хуралдааны дэгийн тухай хууль 14 дүгээр зүйлийн 4 дэх заалт. Дэд хорооны бүрэлдэхүүний тухай асуудлыг харьяалах Байнгын хорооны хуралдаанаар урьдчилан хэлэлцэх бөгөөд нэгдсэн хуралдаан Байнгын хороодын гаргасан санал, дүгнэлтийг үндэслэн дэд хорооны бүрэлдэхүүний тухай тогтоол батална гэж заасан байдаг.

Эхлээд бид өнөөдөр бүрэлдэхүүнээ батална. Бүрэлдэхүүн Улсын Их Хурлаар батлагдсан нөхцөлд энэ бүрэлдэхүүнд орсон гишүүд дотроос дэд хорооныхоо даргыг томилоод явдаг учиртай. 

Ингээд Улсын Их Хурал дахь нам, эвслийн бүлгүүд санал танилцуулах ёстой байдаг. Би саналыг нь танилцуулъя.

Монгол ардын намын бүлгийн санал Тусгай хяналтын хороонд Сүхбаатарын Батболд, Гомбожавын Занданшатар, Дамдингийн Цогтбаатар, Нямаагийн Энхболд гэсэн 4 хүний нэрийг дэвшүүлсэн байна. 2016 оны 7 сарын 29-ний 09 тоот албан бичгээр хандсан байна.

Ардчилсан намын бүлгээс Тусгай хяналтын дэд хороонд Л.Болд, Я.Санжмятав гэсэн 2 хүний нэр ирсэн байна. 

Өөр санал нэмж хэлэх гишүүд байна уу? Б.Энх-Амгалан.

Б.Энх-Амгалан: - Тусгай хяналтын дэд хороо өөрөө ажил үүргийн хувьд төрийн нууцтай холбоотой асуудал. Дээр нь гүйцэтгэх ажилтай холбоотой асуудлуудыг авч хэлэлцдэг гэж та сая хэллээ. 

Яг энэ чиглэлээр миний ажил үүргийн хуваарьт өмнө нь байсан. Би өмнө нь яг энэ чиглэлээр ажиллаж байсан хүн. Монгол Улсын Тагнуулын төв газарт гүйцэтгэх албаны ажилтан байсан. Төрийн нууцтай харьцаж байсан. Гүйцэтгэх ажлын явдаг арга ажиллагаануудыг мэднэ. 

Тийм учраас энэ хороонд бололцоотой бол би орж ажиллая гэсэн ийм саналтай байна. 

Ж.Энхбаяр: - Би нэг тайлбар би бас тодруулсан. Улсын Их Хурлын тухай хуулийн 27 дугаар зүйлийн 1.5 дахь заалт байна. Бүлэг Байнгын болон дэд хорооны бүрэлдэхүүний талаар Улсын Их Хурлын даргатай зөвшилцөнө гэсэн юу орсон байна. Бүлгээс сая ийм нэрс надад сая хүргүүллээ. 

Тэгэхээр би даагч гишүүн болон гишүүн орохгүй. Бүлэг өөрөө нэрээ өгдөг юм байна. Ийм зүйл болоод байна Б.Энх-Амгалан гишүүн. Үүнийг та зөв ойлгоорой. 

Хэлэлцэж байгаа асуудалтай холбогдуулан өөр асуулт асуух, үг хэлэх гишүүн байна уу? Л.Болд гишүүн, Я.Санжмятав гишүүн. Алга байна. 

Одоо тэгвэл санал хураалт явуулъя. Тусгай хяналтын дэд хорооны бүрэлдэхүүнд Улсын Их Хурлын гишүүн Сүхбаатарын Батболд, Гомбожавын Занданшатар, Дамдингийн Цогтбаатар, Нямаагийн Энхболд, Лувсанвандангийн Болд, Ядамсүрэнгийн Санжмятав нарыг оруулах саналыг дэмжье гэсэн томьёоллоор санал хураалт явуулъя. 

10 гишүүн оролцож 100 хувийн саналаар дэмжигдлээ. 

Улсын Их Хурлын чуулганы нэгдсэн хуралдаанд Байнгын хорооны санал, дүгнэлтийг Байнгын хорооны дарга танилцуулах журамтай юм байна. Миний бие танилцуулъя. 

Байнгын хорооны хуралдааны хэлэлцэх асуудал дууссан тул хуралдаанд өндөрлөлөө. Баярлалаа. 

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ




                               Д.УЯНГА

